
அந்த⁴க உவாச ।
நமோऽஸ்து தே பை⁴ரவ பீ⁴மமூர்தே த்ரிலோககோ³ப்த்ரே ஶிதஶூலதா⁴ரிணே ।
விம்ஶார்த்³த⁴பா³ஹோ பு⁴ஜகே³ஶஹார த்ரிநேத்ர மாம் பாஹி விபந்நபு³த்³தி⁴ம் ॥ 52॥
ஜயஸ்வ ஸர்வேஶ்வர விஶ்வமூர்த்தே ஸுராஸுரைர்வந்தி³தபாத³பீட² ।
த்ரைலோக்யமாதுர்கு³ரவே வ்ரு’ஷாங்க பீ⁴த: ஶரண்யம் ஶரணாக³தோऽஸ்மி ॥ 53॥
த்வாம் நாத² தே³வா: ஶிவமீரயந்தி ஸித்³தா⁴ ஹரம் ஸ்தா²ணு மஹர்ஷயஶ்ச ।
பீ⁴மம் ச யக்ஷா மநுஜா மஹேஶ்வரம் பூ⁴தாஶ்ச பூ⁴தாதி⁴பமாமநந்தி ॥ 54॥
நிஶாசரா உக்³ரமுபார்சயந்தி ப⁴வேதி புண்யா: பிதரோ நமந்தி ।
தா³ஸோऽஸ்மி துப்⁴யம் ஹர பாஹி மஹ்யம் பாபக்ஷயம் மே குரு லோகநாத²॥ 55॥
ப⁴வாம்ஸ்த்ரிதே³வஸ்த்ரியுக³ஸ்த்ரித⁴ர்மா த்ரிபுஷ்கரஶ்சாஸி விபோ⁴ த்ரிநேத்ர ।
த்ரய்யாருணிஸ்த்ரிஶ்ருதிரவ்யயாத்மந் புநீஹி மாம் த்வாம் ஶரணம் க³தோऽஸ்மி ॥
56॥
த்ரிணாசிகேதஸ்த்ரிபத³ப்ரதிஷ்ட:²ஷட³ங்க³வித்த்வம் விஷயேஷ்வலுப்³த: ⁴ ।
த்ரைலோக்யநாதோ²ऽஸிபுநீஹிஶம்போ⁴ தா³ஸோऽஸ்மி பீ⁴த:ஶரணாக³தஸ்தே॥ 57॥
க்ரு’தம் மஹச்ச²ங்கர தேऽபராத⁴ம் மயா மஹாபூ⁴தபதே கி³ரீஶ ।
காமாரிணா நிர்ஜிதமாநஸேந ப்ரஸாத³யே த்வாம் ஶிரஸா நதோऽஸ்மி ॥ 58॥
பாபோऽஹம் பாபகர்மாऽஹம் பாபாத்மா பாபஸம்ப⁴வ: ।
த்ராஹி மாம் தே³வ ஈஶாந ஸர்வபாபஹரோ ப⁴வ ॥ 59॥
மா மே க்ருத்⁴யஸ்வ தே³வேஶ த்வயா சைதாத்³ரு’ஶோऽஸ்ம்யஹம் ।
ஸ்ரு’ஷ்ட: பாபஸமாசாரோ மே ப்ரஸந்நோ ப⁴வேஶ்வர ॥ 60॥
த்வம் கர்த்தா சைவ தா⁴தா ச த்வம் ஜயஸ்த்வம் மஹாஜய: ।
த்வம் மங்க³ள்யஸ்த்வமோங்காரஸ்த்வமீஶாநோ த்⁴ருவோऽவ்யய:॥ 61॥
த்வம் ப்³ரஹ்ம ஸ்ரு’ஷ்டிக்ரு’ந்நாத²ஸ்த்வம் விஷ்ணுஸ்த்வம் மஹேஶ்வர: ।

த்வமிந்த்³ரஸ்த்வம் வஷட்காரோ த⁴ர்மஸ்த்வம் ச ஸுரோத்தம:॥ 62॥
ஸூக்ஷ்மஸ்த்வம் வ்யக்தரூபஸ்த்வம் த்வமவ்யக்தஸ்த்வமீஶ்வர: ।
த்வயா ஸர்வமித³ம் வ்யாப்தம் ஜக³த்ஸ்தா²வரஜங்க³மம் ॥ 63॥
த்வமாதி³ரந்தோ மத்⁴யஶ்ச த்வமநாதி:³ஸஹஸ்ரபாத் ।
விஜயஸ்த்வம் ஸஹஸ்ராக்ஷோ விரூபாக்ஷோ மஹாபு⁴ஜ:॥ 64॥
அநந்த:ஸர்வகோ³ வ்யாபீ ஹம்ஸ: ப்ராணாதி⁴போऽச்யுத: ।
கீ³ர்வாணபதிரவ்யக்³ரோ ருத்³ர: பஶுபதி: ஶிவ:॥ 65॥
த்ரைவித்³யஸ்த்வம் ஜிதக்ரோதோ⁴ ஜிதாரிர்விஜிதேந்த்³ரிய: ।
ஜயஶ்ச ஶூலபாணிஸ்த்வம் த்ராஹி மாம் ஶரணாக³தம் ॥ 66॥
இதி வாமநபுராணே ஸப்ததிமாத்⁴யாயாந்தர்க³தம்

அந்த⁴கக்ரு’தம் ஶிவஸ்தோத்ரம் ஸமாப்தம் ।
வாமநபுராண । அத்⁴யாய 70/51-62॥

